
адолатлилиги

Бош мезон — одил судлов сифатини ошириш

Оқлов

Шу ўринда бу борада жорий 
йил 23 июнда қабул қилинган 
Олий суд Пленумининг “Одил 
судловни амалга оширишда 
Ўзбекистон Республикаси 
Конституцияси нормалари

ни тўғридантўғри қўллаш-
нинг айрим масалалари тўғ
рисида”ги 16-сонли қарори 
ҳам муҳим аҳамият касб этаёт-
ганини таъкидлаш жоиз.

(Давоми 3бетда) 

Президентимиз Шавкат Мирзиёев ташаббуси билан 
амалга оширилган конституциявий ислоҳотлар мам-
лакатимизда инсонга бўлган эътиборнинг нақадар юк-
сак экани, қолаверса, “Аввал инсон, кейин жамият ва 
давлат” тамойилининг амалда тўлиқ ўз ифодасини 
топаётганини исботламоқда.

Мамлакатимизда суд-ҳуқуқ тизимини тубдан ислоҳ қи-
лиш, фуқаролик жамиятини шакллантириш, судларнинг 
холислиги ва мустақиллигини мустаҳкамлаш орқали қо-
нун устуворлиги, инсон ҳуқуқ ва эркинликларини таъмин-
лашга қаратилган муҳим чора-тадбирлар изчил амалга 
оширилмоқда.

(Давоми 3бетда) 

янги қонун асосида янада 
кафолатланади

Ҳурматли делегациялар раҳбарлари!
Ҳурматли Бош котиб!
Анжуман иштирокчилари!
Авваламбор, Иқтисодий ҳамкорлик 

ташкилотининг навбатдаги саммити-
да сизлар билан учрашиб турганим-
дан беҳад хурсандман.

Ўзбекистон заминига хуш келибсиз!
Бугунги олий даражадаги учра-

шувимиз бизнинг умумий тараққиёт 
йўлида кўп томонлама ҳамкорликни 
кенгайтиришга бўлган қатъий интили-
шимизнинг яққол далилидир.

Бугун кўз ўнгимизда дунё сиёсий 
архитектураси том маънода ўзгар-
моқда ва глобал қайта қурилиши со-
дир бўлмоқда.

Бу мураккаб жараёнларда ўзининг 
катта ўрнига эга бўлган Ташкилотимиз 
давлатлари биргаликда ҳамжиҳат бў-
либ ҳаракат қилиши, вужудга келаёт-
ган хавф-хатарларга қарши самарали 
ечимлар топиши муҳимдир.

“Ҳамкорликда иқтисодий барқа-
рорлик ва тараққиёт сари” шиори 
остида ўтаётган саммитимизда сиз, 
азиз ҳамкасбларим билан кўп томон-
лама алоқаларимизни янги босқичга 
олиб чиқиш ва энг долзарб масалалар 
бўйича батафсил фикр алмашамиз.

Барчангизга бугунги тадбиримизда 
иштирок этаётганингиз ва ўзаро ман-
фаатли муносабатларимиз равнақи-
га қўшаётган улкан ҳиссангиз учун 
алоҳида ташаккур билдираман.

Фурсатдан фойдаланиб, Озарбай-
жон Республикаси Президенти ҳур-
матли Илҳом Ҳайдарович Алиевни 
Ташкилотимиздаги муваффақиятли 
раислиги билан самимий табриклай-
ман.

Озарбайжон раислиги доирасида 
“Яшил ўтиш ва ўзаро боғлиқлик 
йили”да ўтказилган қатор тадбир ва 
ташаббуслар амалий шериклигимиз-
ни кенгайтиришга салмоқли ҳисса 
қўшди.

Келгуси йилда Ташкилотимизга 
раислик қиладиган Эрон Ислом Рес-
публикасининг минтақавий савдони 
ривожлантириш орқали ҳамкорлик-
ни янада чуқурлаштириш борасида-
ги режа ва мақсадларини тўлиқ қўл-
лаб-қувватлаймиз.

Ҳурматли саммит иштирокчилари!
Бундан роппа-роса икки йил олдин 

Ашхобод шаҳрида Ташкилотимизнинг 
ўн бешинчи саммитини муваффақият-
ли ўтказган эдик. Туркманистонда-
ги йиғилишимизда қабул қилинган 
муҳим қарорлар тузилмамиз фаолия-
тига янги нафас олиб кирди.

Ташкилотни ислоҳ қилиш ва унинг 
самарадорлигини ошириш, халқа-
ро майдондаги нуфузини юксалти-
риш бўйича тизимли ишлар олиб 
борилмоқда. Хусусан, транспорт ва-
зирларимиз қабул қилган Тошкент 
декларация сининг муҳим аҳамиятини 
алоҳида қайд этмоқчиман.

Боку шаҳрида Тоза энергия мар-
казини ташкил этиш ва минтақавий 
электр энергияси бозорини яратиш 
масаласи бўйича амалий ишлар қи-
линмоқда. Экология соҳасида юқори 
даражадаги мулоқот платформаси 
тузилди. Туризм ҳамкорлигини яна-
да кенгайтириш мақсадида биринчи 
бор Ташкилот туроператорлари тар-
моғи яратилди ва Хавфсиз туризмни 
ривож лантириш дастури тасдиқланди.

Қадрли делегациялар раҳбарлари!
Ташкилотимиз аъзоларини мушта-

рак тарих ва муқаддас ислом дини-
миз, бой маданият ва ўхшаш қадрият-
лар чамбарчас боғлаб туради.

Ярим миллиард аҳоли яшайдиган 
кенг минтақамиз савдо-иқтисодий, 
саноат, инвестиция ва инновация-
лар, транспорт соҳаларидаги алоқа-
ларни ривожлантиришда катта са-
лоҳиятга эга.

Таҳлилларга кўра, жаҳондаги гло-
бал инқирозга қарамасдан, бизнинг 
иқтисодиётларимиз барқарор ўсиш 
суръатларини намоён этмоқда.

Сўнгги йилларда Ўзбекистонда орт-
га қайтмас ислоҳотлар жадал амалга 
оширилаётганидан барчангиз яхши 
хабардорсиз. Биз иқтисодиётни либе-
раллаштириш, халқимизнинг турмуш 
даражаси ва фаровонлигини янада 
юксалтиришга асосий эътиборни қа-
ратяпмиз.

Янги Ўзбекистонда сўнгги олти йил-
да ялпи ички маҳсулот ҳажми бир ярим 
баробар кўпайди. 2030 йилга қадар 
ушбу иқтисодий кўрсаткични яна икки 
баробарга оширишни мўлжаллаяп-
миз. Бунга, аввало, “яшил” иқтисодиёт 
ва замонавий инфратузилмани барпо 
этиш, хусусий секторни рағбатланти-

риш ва янги иш ўринлари яратиш, хо-
рижий инвестицияларни фаол жалб 
этиш ҳисобидан эришиш кўзда тутил-
моқда.

Бу борада халқаро майдонда ўз 
овози ва нуфузига эга Ташкилотимиз-
нинг барча аъзолари билан самара-
ли ишлашга тайёрмиз. Зеро, яқин ва 
яхши қўшни бўлган мамлакатларимиз 
иқтисодиётлари бир-бирини тўлдира 
олади. Умумий савдо-транспорт ко-
ридорлари ва энергетика тармоқлари 
эса давлатларимизни узвий боғлайди. 
Биз янги “ўсиш нуқталари”ни бирга-
ликда излаб топиш орқали келгусида 
салмоқли натижаларга албатта эри-
шамиз.

Ҳурматли йиғилиш иштирокчилари!
Ўзбекистон Ташкилотимизнинг асо-

сий ҳужжати бўлган “Истиқболлар 
– 2025” ижросини сарҳисоб қилишни 
қўллаб-қувватлайди. Ҳозирча ишга 
солинмаётган катта имкониятларнинг 
чуқур таҳлили асосида Ташкилоти-
мизнинг келажакдаги устувор соҳа 
ва тармоқларини белгилаб берувчи 
“Иқтисодий ҳамкорликнинг страте-
гик мақсадлари – 2035” концептуал 
ҳужжатини ишлаб чиқиш вақти келди, 
деб ҳисоблаймиз.

Ушбу муҳим ҳужжатда қуйидаги 
асосий йўналишларга эътибор қара-
тиш лозим.

Биринчидан, ўзаро савдони рағ-
батлантириш. Ўтган йили мамлакат-
ларимиз ўртасидаги савдо кўрсаткичи 
85 миллиард долларни ташкил этди. 
Бу Ташкилотга аъзо давлатлар уму-
мий ташқи савдосининг атиги 8 фоизи 
демакдир. Афсуски, имтиёзли савдо 
битимини тузиш бўйича кўп йиллик 
уринишлар кутилган самарани бер-
маяпти. Тўсиқсиз савдони шакллан-
тириш йўлида ҳали-ҳамон кўплаб 
чеклов ва муаммолар сақланиб қол-
моқда.

Бу ҳолатларни очиқ тан олишимиз 
ва уларни ижобий томонга ўзгарти-
риш учун вазиятга янгича қараш би-
лан ёндашиш керак. Шу муносабат 
билан экспертларимиз томонидан 
ишлаб чиқилган Иқтисодий ҳамкорлик 
ташкилоти доирасида савдони содда-
лаштириш тўғрисидаги битимни қабул 
қилишга чақираман.

(Давоми 2бетда) 

Ўзбекистон Республикаси 
Президенти Шавкат Мирзиёев 
раислигида ўтган тадбирда 
Озарбайжон Республикаси 
Президенти Илҳом Алиев, 
Эрон Ислом Республикаси 
Президенти Иброҳим Раисий, 
Қирғиз Республикаси Прези-
денти Садир Жапаров, То-
жикистон Республикаси Пре-
зиденти Эмомали Раҳмон, 
Туркия Республикаси Прези-
денти Режеп Таййип Эрдоған, 
Туркманистон Президенти 
Сердар Бердимуҳамедов, По-
кистон Ислом Республикаси 
Бош вазири Анвар ул-Ҳақ Ка-
кар, Қозоғистон Республикаси 
Бош вазири Алихан Смаилов 
ва ИҲТ бош котиби Хусрав 
Нозирий иштирок этди.

Кун тартибига мувофиқ, 
ИҲТ доирасида кўп қиррали 
ҳамкорлик истиқболлари ва 
уни янги босқичга олиб чиқиш 
муҳокама қилинди, халқаро ва 
минтақавий аҳамиятга молик 
долзарб масалалар юзасидан 
атрофлича фикр алмашилди.

Ўзбекистон Президенти 
саммитни очар экан, ушбу 
муҳим тадбирдаги иштироки 
учун олий мартабали меҳмон-
ларга самимий миннатдорлик 
билдирди, бу ҳар томонлама 
ва ўзаро манфаатли ҳамкор-
ликни кенгайтиришга бўлган 
умумий интилишларнинг тас-
диғи эканини таъкидлади.

Ташкилот аъзоларини 
муштарак тарих ва муқаддас 
ислом динимиз, бой мадани-
ят ва ўхшаш қадриятлар чам-
барчас боғлаб туриши қайд 
этилди.

Давлатимиз раҳбари айт-
ганидек, ярим миллиард 
аҳоли яшайдиган ИҲТ мако-
ни савдо-иқтисодий, саноат, 
инвестиция ва инновация-
лар, транспорт соҳаларида-
ги алоқаларни ривожланти-
ришда катта салоҳиятга эга.

Кейинги йилларда таш-
килот доирасидаги ҳамкор-
лик жадал ривожланаётгани, 
2021 йилги Ашхобод самми-
тида илгари сурилган таклиф 
ва ташаббуслар изчил амалга 
оширилаётгани таъкидланди.

Жумладан, ташкилот фао-
лиятини ислоҳ қилиш ва фа-
олияти самарадорлигини 
ошириш, халқаро майдон-
даги нуфузини юксалтириш 
бўйича тизимли ишлар олиб 
борилмоқда. Яқинда транс-
порт вазирларининг Тошкент 
декларацияси қабул қилинди, 
минтақавий электр энергияси 
бозори ҳамда Боку шаҳрида 
Тоза энергия маркази ташкил 
этилмоқда. Экология соҳа-
сида юқори даражадаги му-
лоқот платформаси тузилди, 
туроператорлар тармоғи яра-
тилди ва Хавфсиз туризмни 
ривожлантириш дастури тас-
диқланди.

Шу билан бирга, Ўзбекис-
тон Президенти аъзо давлат-
лар ўртасидаги ҳар томонла-
ма ҳамкорликни кенгайтириш 
учун ҳали ишга солинмаган 
катта салоҳият мавжудлиги-
ни таъкидлади. Масалан, ўт-
ган йили мамлакатларимиз 
ўртасидаги савдо кўрсаткичи 
85 миллиард долларни таш-
кил этди, бу уларнинг умумий 
ташқи савдосининг атиги 8 
фоизидир.

Имтиёзли савдо битими-
ни тузиш бўйича кўп йиллик 

уринишлар кутилган самара-
ни бермаяпти. Тўсиқсиз сав-
дони шакллантириш йўлида 
ҳали-ҳамон кўплаб чеклов 
ва муаммолар сақланиб қол-
моқда.

ИҲТ доирасидаги ҳамкор-
ликка янги суръат бағишлаш 
мақсадида Ўзбекистон Прези-
денти “Иқтисодий ҳамкорлик-
нинг стратегик мақсадлари – 
2035” концептуал ҳужжатини 
ишлаб чиқишни таклиф этди.

Ушбу муҳим ҳужжатда ўза-
ро савдони рағбатлантириш, 
транспорт-коммуникациявий 
боғлиқликни кучайтириш, са-
ноат кооперациясини фаол-
лаштириш, энергетика хавф-
сизлигини таъминлаш, иқлим 
ўзгаришига қарши курашиш, 
туризм ва маданий-гумани-
тар алмашинув соҳасидаги 
ҳамкорликни чуқурлаштириш 
каби асосий йўналишларга 
эътибор қаратиш лозим.

Давлатимиз раҳбари то-
вар ва хизматлар савдосини 
енгиллаштириш, техник ва 
нотариф тўсиқларни барта-
раф этиш, божхона, фито-
санитария ва ветеринария 
тартиб-қоидаларини рақам-
лаштириш, электрон савдони 
ривожлантиришга алоҳида 
эъ тибор қаратилган Савдо-
ни соддалаштириш тўғриси-
даги битимни қабул қилишга 
чақирди. Дастлабки ҳисоб-ки-
тобларга кўра, бу чора-тад-
бирлар орқали 2035 йилга бо-
риб ўзаро савдо ҳажмларини 
камида икки баробар кўпайти-
риш мумкин.

Аъзо давлатларнинг акса-
рияти денгизга тўғридан-тўғри 
чиқиш имкониятига эга эмас-
лигини қайд этиб, Ўзбекистон 
Президенти трансқитъавий 
транспорт йўлаклари салоҳи-
ятидан тўлиқ фойдаланиш, 
“Хитой – Қирғизистон – Ўзбе-
кистон” темир йўли ва Транс-
афғон мультимодал йўли 
лойиҳаларини ишга тушириш 
муҳимлигини кўрсатиб ўтди. 

Тошкентда 2 ноябрда бў-
либ ўтган транспорт вазир-
ларининг йиғилишида “Ўз-
бекистон – Туркманистон 
– Эрон – Туркия” транспорт 
йўлагини ривожлантириш 
бўйича қабул қилинган ҳуж-
жатга бошқа аъзоларни ҳам 
қўшилишга, ўзаро тариф ва 
йиғимларни мақбуллашти-
ришга чақирди.

Юк ташиш тўғрисидаги 
маълумотларни рақамлашти-
риш ва бундай замонавий 
тизимларни самарали му-
вофиқлаштириш мақсадида 
Тошкент шаҳрида Рақамли 
транспорт ва божхона офи-
сини ташкил этиш ташаббуси 
билдирилди.

Ўзбекистон раҳбари ўза-
ро инвестициялар оқимини 
кўпайтириш, уларни ҳимоя 
қилиш ва саноат кооперация-
сини чуқурлаштириш бўйича 
Қўшма ҳаракатлар дастурини 
ишлаб чиқиш ҳамда ҳудуд-
лараро саноат кўргазмасини 
ташкил этиб, унинг дастлабки 
тадбирини 2024 йилда юрти-
мизда ўтказиш муҳимлигини 
қайд этди.

Ўзбекистон ташкилотнинг 
Савдо ва тараққиёт банки би-
лан шериклик алоқаларини 
кенгайтириш тарафдори эка-
ни ҳам таъкидланди.

Энергетика хавфсизли-

гини таъминлаш доирасида 
миллий энергетика страте-
гияларини уйғунлаштириш, 
минтақалараро энергия ре-
сурсларини узатиш тармоқла-
рини ривожлантириш, “яшил” 
энергетика технологияларини 
кенг жорий этишнинг аҳамия-
ти ошиб бораётгани кўрсатиб 
ўтилди. Соҳада тизимли ҳам-
корликни йўлга қўйиш мақса-
дида ИҲТ Энергетика вазир-
лари кенгашини таъсис этиш 
таклиф қилинди.

Иқлим билан боғлиқ ха-
тарлар ортиб бораётгани 
муносабати билан Ўзбекис-
тон Президенти иқлим ўзга-
ришига қарши курашиш ва 
атроф-муҳитни муҳофаза қи-
лиш борасидаги ҳамкорликни 
кучайтириш зарурлигини қайд 
этди. 2024 йилда бўлажак 
Самарқанд иқлим форуми 
доирасида Экология масала-
лари бўйича юқори даража-
ли платформанинг биринчи 
анжуманини ўтказиш таклиф 
қилинди.

Давлатимиз раҳбари таш-
килотга аъзо мамлакатлар 
вакилларини келгуси ҳаф-
тада юртимизда бўладиган 
Бирлашган Миллатлар Таш-
килотининг Чўлланишга қар-
ши курашиш конвенцияси 
бажарилишини кўриб чиқиш 
бўйича қўмита йиғилишида 
фаол иштирок этишга чорла-
ди ҳамда қум-чанг бўронлари-
га қарши курашиш мақсадида 
Самарқанд декларациясини 
қўллаб-қувватлашга чақирди.

Туризм соҳасида ҳамкорлик 
қилиш учун улкан салоҳиятни 
ва трансчегаравий йўналиш-
лар тобора оммалашаётга-
нини ҳисобга олиб, қўшма 
туристик маршрутларни жо-
рий этиш ҳамда “Ипак йўли” 
сайёҳлик бренди остида уму-
мий сайёҳлик дастурларини 
кўпайтириш таклиф этилди.

Президентимиз ИҲТ Ко-
ти бияти ҳузурида аъзо 
мам лакатларнинг туризм 
маъ муриятлари ва етакчи 
экспертлардан иборат Ту-
ризм бўйича маслаҳат қўми-
тасини ташкил этиш ҳамда 
унинг илк учрашувини ташки-
лотнинг туризм пойтахти деб 
эълон қилинган Шаҳрисабз 
шаҳрида ўтказиш таклифини 
билдирди.

ИҲТ мамлакатлари халқла-
рини янада яқинлаштиришда 
маданий-гуманитар ҳамкор-
ликни чуқурлаштиришнинг 
аҳамиятини қайд этиб, Ўзбе-
кистон Президенти ҳар йили 
маданият, санъат ва кино 
ҳафталикларини ўтказиб бо-
риш, ёшларнинг ижодий фес-
тиваллари ва инновацион 
ҳамкорлик платформасини 
йўлга қўйиш, фундаментал 
илмий йўналишларда ўзаро 
ҳамкорликни кучайтиришни 
таклиф қилди.

Давлатимиз раҳбари ўз 
нутқида ўткир халқаро ва 
минтақавий муаммоларга, 
шу жумладан, Яқин Шарқ ва 
Афғонистондаги вазиятга ҳам 
тўхталиб ўтди. Ғазо сектори-
даги ҳарбий ҳаракатларни 
зудлик билан тўхтатиш, тинч-
лик музокараларини бошлаш 
ва оқилона муросага келишга 
чақирди. Фаластин халқи БМТ 
резолюциялари билан тас-
диқланган ўзининг мустақил 
давлатини барпо этиш ҳуқуқи 
борасидаги қатъий позиция-
сини яна бир бор билдирди.

(Давоми 2бетда) 

ЎЗБЕКИСТОН РЕСПУБЛИКАСИ ПРЕЗИДЕНТИ 
ШАВКАТ МИРЗИЁЕВНИНГ ИҚТИСОДИЙ 

ҲАМКОРЛИК ТАШКИЛОТИНИНГ ЎН ОЛТИНЧИ 
САММИТИДАГИ НУТҚИ

ТАРИХИЙ САММИТ: ЎЗАРО МАНФААТЛИ 
ҲАМКОРЛИКНИ КЕНГАЙТИРИШГА БЎЛГАН 

УМУМИЙ ИНТИЛИШЛАР МАЙДОНИ
9 ноябрь куни Тошкент шаҳрида “Ҳамкорликда иқти-

содий барқарорлик ва тараққиёт сари” шиори остида 
Иқтисодий ҳамкорлик ташкилотининг 16-саммити бў-
либ ўтди.

ЯНГИ КОНСТИТУЦИЯВИЙ 
ҚОИДА

ноҳақ айбловни бартараф этди

Таҳлил ва таклиф

Суд амалиёти таҳлили шуни 
кўрсатмоқдаки, кейинги пайт-
да ипотека муносабатлари, 
яъни уйларни улуш киритиш 
асосида қуриш жараёнида ис-
теъмолчиларнинг ҳуқуқлари 
билан боғлиқ низолар кўпайиб 
бормоқда.

Бу борадаги низоларнинг 
аксарият қисми уйларни улуш 
киритиш асосида қуриш шарт-
номаларининг ўз вақтида ба-
жарилмагани туфайли пеня 
ундириш тўғрисидаги ишлар-
дан иборат.

Ҳозирда пеня миқдори шарт-
номалар шартлари ҳамда ҳар 
бир ҳолатда мажбуриятнинг 
бузилиш даражаси, бунга са-
баб бўлган омиллар инобатга 
олинган ҳолда белгиланмоқда. 
Агар шартномаларда пеня 
белгиланган бўлмаса, “Истеъ-
молчиларнинг ҳуқуқларини 
ҳимоя қилиш тўғрисида”ги 
қонуннинг 19-моддаси 6-қисми-
да белгиланган миқдорда, 
яъни ҳар бир кечиктирилган 
кун учун шартнома қиймати-
нинг бир фоизи миқдорида не-
устойка (пеня) ҳисоб ланмоқда.

Бироқ ҳар қандай жараён 
аниқ иш муҳитида такомилла-
шиб боргани сабабли шунга 
мос равишда ҳуқуқий меха-
низмлар, айниқса, истеъмол-

чилар ҳуқуқлари ҳимоясига 
қаратилган “ҳимоя ёстиқчала-
ри” яратиб борилиши лозим. 
Шулардан бири янги қурилаёт-
ган кўп қаватли уй қурувчилар-
нинг электрон рўйхатини шакл-
лантириш ва ушбу уйларга 
оид шартномаларнинг давлат 
рўйхатидан ўтказилиши маса-
ласидир. 

Амалиётда янги қурилаётган 
кўп қаватли уйлар қурувчила-
ри ягона реестри, қурувчилар 
бундай электрон рўйхатга ки-
ритилгани ҳақидаги маълу-
мотлар мавжуд эмас. Ҳолбуки, 
Президентимизнинг 2020 йил 
27 майдаги “Кўп квартира-
ли уйларни улуш киритиш 
асосида қуриш жараёнини 
тартибга солиш чоратад-
бирлари ҳақида”ги қарори 
1-банди “б” кичик бандига кўра, 
кўп квартирали уйларни улуш 
киритиш асосида қуриш учун 
жисмоний ва юридик шахслар 
(улушдорлар)нинг маблағла-
рини жалб қилиш фақат юри-
дик шахс мақомига эга бўлган 
ҳамда улуш киритиш асосида 
қуриш учун маблағларни жалб 
этувчи қурувчиларнинг элек т-
рон рўйхатига киритилган қу-
рувчилар томонидан амалга 
оширилиши керак.

Мазкур қарорнинг 2-банди-

га кўра, улуш киритиш асоси-
да қурилиш учун маблағларни 
жалб қилиш қурувчи ва улуш-
дор ўртасида тузилган, белги-
ланган тартибда ҳисобга қўй-
илган шартномага мувофиқ 
амалга оширилиши лозим.

Шу ўринда ҳақли савол 
туғилади: хўш, ушбу қарор-
дан қандай мақсад кўзланган 
ва бундай тартибга риоя қи-
линмаслик қандай хавфларни 
юзага келтиради?

Бунга жавобан айтиш ке-
ракки, қурувчи ва улушдор 
ўртасида тузилган шартнома 
бевосита мулк ҳуқуқини вужуд-
га келтирмайди, балки мулк 
ҳуқуқи вужудга келишига қара-
тилган дастлабки келишув ҳи-
собланади. Лекин ушбу шарт-
номанинг давлат рўйхатидан 
ўтказилмагани истеъмолчи-
нинг ҳуқуқларини тўлиқ ҳимоя 
қилмайди. Аниқроқ айт ганда, 
агар қурувчи инсофсиз ҳаракат 
қиладиган бўлса, истеъмолчи-
нинг ҳуқуқлари бузилиши мум-
кин. Бунга қурувчи айни бир 
хонадонни бир нечта истеъ-
молчига сотгани ёки ипотека 
гаровига қўйгани мисол бўла 
олади.

Ҳолбуки, шартномаларни 
фақат қурувчининг инсофли 
ҳаракатига умид қилган ҳолда 

ишонч асосида тузишга йўл 
қўйилмайди. Ушбу жараёнда 
энг асосий омил кафолат ва 
ҳуқуқий ҳимоя механизми бў-
лиши шарт.

Афсуски, айрим ҳоларда 
уй-жой қурилиши тамомланиб, 
фойдаланишга қабул қилинга-
нидан кейин шартнома тузган 
улушдорга эмас, бошқа шахс-
ларга сотиб юборилмоқда ёхуд 
кредит таъминоти сифатида 
гаровга қўйилмоқда. Оқибатда 
судда жараённинг битта ишти-
рокчиси барибир жабрлан-
моқда.

Шу боис амалдаги қонунчи-
ликка “дастлабки шартнома”ни 
ҳам давлат рўйхатидан ўтка-
зиш ҳақидаги қоидани киритиш 
мақсадга мувофиқ. Чунки 
бундай талабнинг бажарили-
ши истеъмолчиларга имтиёз 
ҳам яратади. Зеро, “Ипоте-
ка тўғрисида”ги қонуннинг 
6-моддасига мувофиқ, ипотека 
тўғрисидаги қоидалар қонунчи-
ликда белгиланган талабларга 
асосан ер участкасида барпо 
этилаётган қурилиши тугал-
ланмаган мол-мулк гаровига 
нисбатан ҳам қўлланилиши 
мумкин.

Ушбу талаб амалиётга тат-
биқ этилса, бошқа алоҳида 

гаров мулкига эга бўлмаган ис-
теъмолчилар ҳам ўзлари сотиб 
олаётган, бироқ ҳали қурили-
ши тамомланмаган уй-жойни 
гаровга қўйган ҳолда уй-жой 
сотиб олиши мумкин бўлади. 
Бу, ўз навбатида, ипотека бо-
зорнинг янада ривожланиши 
ва истеъмолчиларга қўшимча 
имкониятлар яратилишига хиз-
мат қилади.

Иккинчидан, ҳозирда уй-жой 
қурилиши муддати ва сифа-
тига оид қоидаларнинг шарт-
номаларда акс эттирилиши 
масаласини ҳуқуқий жиҳатдан 
тартибга солиш зарурати мав-
жуд. Чунки суд амалиётида 
юзага келаётган низоларнинг 
айрим хусусиятлари айни шу 
билан бевосита боғлиқ. 

Барча шартномаларда улар-
нинг муддати кўрсатилса-да, 
ушбу муддатга оид аксарият 
истеъмолчилар эътибор қарат-
майдиган битта қоида мавжуд 
– қурувчи қурилишни тамом-
лаш муддатини сармоядорни 
бир ой (ёки муайян бошқа муд-
дат) олдин огоҳлантириб, узай-
тиришга ҳақли. Яъни қурувчи 
сармоядорни қайд этилган тар-
тибда огоҳлантириб, исталган-
ча қурилиш муддатини узайти-
риши мумкин. 

Уй-жой қурилишида

 (Бошланиши 1бетда)
Ушбу ҳужжатда товар ва хизмат-

лар савдосини енгиллаштириш, 
техник ва нотариф тўсиқларни бар-
тараф этиш, божхона, фитосанита-
рия ва ветеринария тартиб-қоида-
ларини рақамлаштириш, электрон 
савдони ривожлантиришга алоҳи-
да эътибор қаратилмоқда. Даст-
лабки ҳисоб-китобларга кўра, бу 
чора-тадбирлар орқали 2035 йил-
га бориб ўзаро савдо ҳажмларини 
камида икки баробар кўпайтириш 
мумкин.

Иккинчидан, ўзаро транс-
порт-коммуникация боғлиқлигини 
кучайтириш. Аъзо давлатларнинг 
аксарияти денгизга тўғридан-тўғри 
чиқиш имкониятига эга эмас. Шу 
билан бирга, Осиё-Тинч океани, 
Жанубий Осиё, Яқин Шарқ ва Ев-
ропа минтақаларининг йирик бо-
зорлари билан боғлайдиган ва 
бизнинг ҳудудларимиз орқали ўта-
диган трансконтинентал транспорт 
йўлаклари салоҳиятидан тўлиқ 
фойдаланишимиз зарур.

Келгусида “Хитой – Қирғизис-
тон – Ўзбекистон” ва Трансафғон 
мультимодал йўлларининг ишга ту-
ширилиши барча аъзо давлатлар 
манфаатларига мос келади.

Тошкентда 2 ноябрда бўлиб ўтган 
транспорт вазирларининг йиғили-
шида “Ўзбекистон – Туркманистон 
– Эрон – Туркия” транспорт йўла-
гини ривожлантириш бўйича қабул 
қилинган ҳужжатга бошқа аъзолар-
ни ҳам қўшилишга, ўзаро тариф ва 
йиғимларни мақбуллаштиришга 
чақираман.

Таъкидлаш жоизки, Ўзбекистон 
Озарбайжон ва Туркия билан юк та-
шиш ҳужжатларини рақамлаштир-
ди, шунингдек, бошқа давлатлар 
билан бундай лойиҳалар амалга 
оширилмоқда.

Бу каби замонавий тизимларни 
кенг жорий қилиш ҳамда самарали 
мувофиқлаштириш учун Тошкент 
шаҳрида Ташкилотнинг Рақамли 
транспорт ва божхона офисини 
ташкил этиш ташаббусини билди-
раман.

Учинчидан, саноат кооперация-
си ҳамда ишбилармонлик алоқала-
рини фаоллаштириш, индустриал 
хабларни шакллантириш.

Биз ўзаро инвестициялар оқи-
мини кўпайтириш, уларни ҳимоя 
қилиш ва саноат кооперациясини 
чуқурлаштириш бўйича Қўшма ҳа-
ракатлар дастурини ишлаб чиқиб, 
Ташкилотимиз Котибиятига тақ-
дим этдик. Мазкур ҳужжатда кимё, 
энергетика, геология, тўқимачилик, 

чарм-пойабзал, озиқ-овқат, фар-
мацевтика ва қурилиш соҳаларида 
янги қўшма лойиҳаларни илгари 
суриш мақсад қилиб қўйилган. Бу 
эзгу йўлда Ташкилотнинг Савдо ва 
тараққиёт банки билан шериклик 
алоқаларини кенгайтириш тараф-
доримиз.

Кеча Тошкентда ўтган Савдо-са-
ноат палаталари ва кўплаб ком-
панияларимиз раҳбарлари ишти-
рокидаги бешинчи бизнес-форум 
хусусий секторда катта салоҳиятга 
эга эканимизни яққол кўрсатди. Биз 
Ташкилотимиз доирасида ҳудуд лар-
аро саноат кўргазмасини ташкил 
этиш ва унинг дастлабки тадбири-
ни 2024 йилда юртимизда ўтказиш 
таклифини илгари сурамиз.

Тўртинчидан, энергетика хавф-
сизлигини кафолатли таъминлаш. 
Миллий энергетика стратегияла-
рини уйғунлаштириш, минтақа-
лараро энергия ресурсларини 
узатиш тармоқларини ривожлан-
тириш, “яшил” энергетика техно-
логияларини кенг жорий этишнинг 
аҳамияти ошмоқда.

Биз Ташкилотнинг энергетика 
соҳасида ҳамкорлик стратегияси-
нинг асосий йўналишларидан бири 
бўлган қайта тикланувчи энер-
гия манбаларини ривожлантириш 
борасида кенг кўламли ишларни 
амалга оширмоқдамиз. 2030 йил-
гача 25 гигаватт қувватдаги қайта 
тикланувчи энергия манбаларини 
яратишни ва балансимизда улар-
нинг улушини 40 фоизга етказиш-
ни мақсад қилганмиз. Шу йилнинг 
ўзида 2 гигаватт қувватдаги йирик 
шамол ва қуёш электр станцияла-
рини ишга туширяпмиз. Шунингдек, 
“яшил водород” ишлаб чиқариш 
соҳасида ҳам илк қадамларни қўй-
моқдамиз. Ушбу йўналишларда 
барча давлатлар билан очиқ му-
лоқот ва тажриба алмашишга тай-
ёрмиз.

Ҳамкорлик масалаларини ба-
тафсил муҳокама қилиш ва ишлар-
ни тизимли асосда олиб бориш 
учун Ташкилотимиз доирасида 
алоҳида Энергетика вазирлари 
кенгашини таъсис этишни таклиф 
этамиз.

Бешинчидан, иқлим ўзгаришла-
рига қарши кураш ва атроф-муҳит-
ни муҳофаза қилиш бўйича алоқа-
ларни жадаллаштириш. Ҳозирги 
вақтда бизнинг давлатларимиз бу 
ўткир муаммоларнинг оғир оқи-
батларига дуч келмоқда. Музлик-
ларнинг эриши, сув ресурслари 
тақчиллиги, чўлланиш, чанг бўрон-
лари, тупроқ емирилиши ва био-

логик хилма-хилликнинг йўқолиши 
каби жараёнлар қаттиқ хавотир уй-
ғотмоқда.

Тузилмамиз доирасида Экология 
масалалари бўйича юқори даража-
ли платформа яратиш борасида 
ғоямизни қўллаб-қувватлаганингиз 
учун ташаккур изҳор этаман. Унинг 
биринчи анжуманини 2024 йили 
Самарқанд иқлим форуми доира-
сида ташкил этишга тайёрмиз.

Шунингдек, келгуси ҳафтада юр-
тимизда Бирлашган Миллатлар 
Ташкилотининг Чўлланишга қарши 
курашиш конвенцияси бажарили-
шини кўриб чиқиш бўйича қўмита 
йиғилишида вакилларингизни фаол 
иштирок этишга чорлаймиз. Ҳозир-
ги вақтда тобора жиддий муаммога 
айланиб бораётган қум-чанг бўрон-
ларига қарши курашиш мақсадида 
Самарқанд декларациясини қўл-
лаб-қувватлашга чақирамиз.

Олтинчидан, туризм соҳасида 
ҳамкорликни кучайтириш. Яқинда 
140 дан ортиқ давлатлар иштиро-
кида Самарқандда бўлиб ўтган Бу-
тунжаҳон туризм ташкилоти Бош 
Ассамблеяси сессияси минтақамиз 
сайёҳлик салоҳиятига бутун дунё 
эътиборини жалб этиш борасида 
тарихий воқеа бўлди.

Бугунги кунда Ташкилот макони-
да ЮНEСКОнинг 90 га яқин Бутун-
жаҳон мероси объектлари жойлаш-
ган бўлиб, мамлакатларимизга ҳар 
йили салкам 80 миллион хорижий 
сайёҳлар ташриф буюрмоқда.

Трансчегаравий йўналишлар то-
бора оммалашаётганини ҳисобга 
олиб, қўшма туристик маршрутлар-
ни жорий этиш ҳамда “Ипак йўли” 
сайёҳлик бренди остида умумий 
сайёҳлик дастурларини кўпайти-
ришни таклиф этаман.

Ташкилотимиз Котибияти ҳузу-
рида аъзо мамлакатларнинг ту-
ризм маъмуриятлари ва етакчи 
экспертлардан иборат алоҳида Ту-
ризм бўйича маслаҳат қўмитасини 
ташкил этиш таклифини билдир-
моқчиман. Унинг илк учрашувини 
келгуси йили Ташкилотимизнинг 
туризм пойтахти деб эълон қилин-
ган Шаҳрисабз шаҳрида ўтказишга 
тайёрмиз.

Шунингдек, аъзо давлатларни 
Самарқандда очилган Бутунжаҳон 
туризм ташкилотининг Халқаро 
туризм академияси имкониятлари-
дан унумли фойдаланишга чақира-
миз.

Еттинчидан, маданий-гумани-
тар ҳамкорликни чуқурлаштириш 
орқали дўст халқларимизни янада 
яқинлаштириш. Ҳар йили мамла-

катларимизда навбат билан Мада-
ният, санъат ва кино ҳафталикла-
рини ўтказиб бориш, ёшларнинг 
ижодий фестиваллари ва иннова-
цион ҳамкорлик платформасини 
йўлга қўйиш, фундаментал илмий 
йўналишларда ўзаро ҳамкорликни 
кучайтириш алоқаларимиз ривожи-
га кучли туртки бағишлайди.

Ҳурматли саммит қатнашчилари!
Глобал тинчлик ва хавфсизлик-

ка жиддий таҳдид солаётган Яқин 
Шарқдаги Фаластин – Исроил уру-
ши барчамизда катта ташвиш уй-
ғотмоқда. Минг афсуски, бу қонли 
низо оқибатида аввало, тинч аҳоли 
вакиллари, айниқса, аёллар, бола-
лар ва кексалар кўплаб қурбон бўл-
моқда. Урушнинг минтақа бўйлаб 
ёйилиб кетиш хавфи тобора реал 
тус олмоқда.

Қарама-қаршиликнинг кенг кў-
ламли низога айланиб кетишига 
асло йўл қўйиб бўлмайди. Биз то-
монларни зудлик билан ҳарбий 
ҳаракатларни тўхтатишга, тинч му-
зокараларни бошлаш, оқилона му-
росага келишга чақирамиз.

Фаластин халқи Бирлашган 
Миллатлар Ташкилоти резолюция-
лари билан тасдиқланган ҳуқуққа, 
яъни, ўзининг мустақил давлати-
ни барпо этиш ҳуқуқига эга, деган 
қатъий позициямизни яна бир бор 
билдирамиз.

Шунингдек, бугунги саммит 
Ташкилотимиз аъзоларидан бири 
бўлган Афғонистон иштирокисиз 
ўтаётганига диққатингизни қарат-
моқчиман.

Асрлар давомида бизга ён қўшни 
бўлган кўпмиллатли Афғонистон 
халқини бугунги мураккаб муам-
молари қаршисида ёлғиз қолди-
риб бўлмайди. Ушбу мамлакатни 
минтақавий интеграция жараён-
ларига фаол жалб этиш барқарор 
тараққиё тимизнинг ажралмас ва 
зарурий шартидир.

Барчангизни афғон халқига гу-
манитар ёрдам кўрсатишни кўпай-
тиришга, ушбу мамлакатдаги ўткир 
ижтимоий-иқтисодий муаммолар-
ни жамоавий масъулият ва мақбул 
механизмлар асосида ҳал этишга 
чақираман.

Ҳурматли ҳамкасблар!
Нутқимнинг якунида алоҳида 

таъкидламоқчиманки, бугунги та-
рихий саммит ва унинг натижалари 
Ташкилотимизни самарали ва таъ-
сирчан тузилмага айлантиришга, 
кўпқиррали шериклигимизни янги 
марраларга олиб чиқишига ишона-
ман.

Эътиборингиз учун раҳмат.

ЎЗБЕКИСТОН РЕСПУБЛИКАСИ ПРЕЗИДЕНТИ 
ШАВКАТ МИРЗИЁЕВНИНГ ИҚТИСОДИЙ ҲАМКОРЛИК 

ТАШКИЛОТИНИНГ ЎН ОЛТИНЧИ САММИТИДАГИ НУТҚИ
 (Бошланиши 1бетда)
Ўзбекистон Президенти 

афғон халқига гуманитар ёр-
дам кўрсатишни кўпайтириш-
га, ушбу мамлакатдаги ўткир 
ижтимоий-иқтисодий муам-
моларни жамоавий масъу-
лият ва мақбул механизмлар 
асосида ҳал этишга чақирди. 
Таъкидланганидек, ушбу мам-
лакатни минтақавий интегра-
ция жараёнларига фаол жалб 
этиш барқарор тараққиёти-
мизнинг ажралмас ва зарурий 
шартидир.

Саммитда Озарбайжон, 
Эрон, Қирғизистон, Тожикис-
тон, Туркия, Туркманистон, 
Покистон, Қозоғистон деле-
гациялари раҳбарлари ҳамда 
ИҲТ бош котиби Хусрав 
Нозирий ҳам сўзга чиқди.

Кун тартибига мувофиқ, 
Ўзбекистон Президенти сам-
мит раиси сифатида ташки-
лотнинг илм-фандаги муваф-
фақиятлар учун мукофоти 
ғолибларини эълон қилди. 
Ҳар бир мамлакатдан бир на-
фар вакил мукофотга сазовор 
бўлди.

Тадбир якунида Тошкент 
коммюникеси қабул қилинди.

Ташкилотга раислик Эрон-
га ўтди, навбатдаги саммит 
Озарбайжонда ўтказилиши 
белгиланди.

Ўзбекистон Республикаси 
Президенти Шавкат Мирзиёев 
Иқтисодий ҳамкорлик таш-
килоти саммити тадбирла-
ри доирасида Эрон Ислом 
Республикаси Президенти 
Иброҳим Раисий, Тожикис
тон Республикаси Прези-
денти Эмомали Раҳмон, 
Туркманистон Президенти 
Сердар Бердимуҳамедов, 
Озарбайжон Республикаси 
Президенти Илҳом Алиев 
ва Қозоғистон Республикаси 
Бош вазири Алихан Смаилов 
билан учрашувлар ўтказди.

Эрон Ислом Республи-
каси Президенти Иброҳим 
Раисий билан учрашувда 
Ўзбекистон – Эрон муно-
сабатларини янада мус
таҳкамлаш, савдо, инвести-
циялар, инновациялар ва 
транспорт соҳаларида ама-
лий ҳамкорликни кенгайти-
риш масалалари муҳокама 
қилинди.

Ўзаро мулоқотлар фаол да-
вом этаётгани мамнуният би-
лан қайд этилди.

Икки томонлама савдода 
ўсиш суръати сақланиб қол-
моқда, иқтисодиётнинг турли 
тармоқларида кооперация 
лойиҳалари биргаликда амал-
га оширилмоқда.

Илгари олий даражада эри-
шилган келишувларни тўлиқ 
рўёбга чиқариш масалаларига 
алоҳида эътибор қаратилди.

Саноат кооперацияси ва 
маҳаллийлаштириш, қишлоқ 
хўжалиги, логистикада ўзаро 
манфаатли ҳамкорликни кен-
гайтириш учун имкониятлар 
мавжудлиги таъкидланди.

Ўзбекистон ва Эрон раҳ-
барлари маданий-гуманитар 
ва илм-фан соҳасидаги алма-
шинувларни ривожлантириш 
муҳимлигини кўрсатиб ўтди-
лар.

Шунингдек, минтақавий 
аҳамиятга молик масалалар, 
шу жумладан, Афғонистонда-
ги бугунги вазият нуқтаи наза-
ридан кўриб чиқилди.

Тожикистон Республи-
каси Президенти Эмомали 
Раҳмон билан учрашувда 
икки мамлакат ўртасидаги 
яхши қўшничилик, страте-
гик шериклик ва иттифоқчи-
лик муносабатларини янада 
мустаҳкамлаш масалалари 
муҳокама қилинди.

Ўзаро савдони кўпай-
тириш, машинасозлик, 
энергетика, электротехни-
ка, тўқимачилик ва бошқа 
тармоқларда кооперация 
лойиҳаларини илгари су-
риш бўйича, шу жумладан, 
Ҳукуматлараро комиссия 
фаолияти доирасида муво-

фиқлашган ишларни давом 
эттириш муҳимлиги қайд 
этилди.

Ҳудудлар ўртасидаги ишби-
лармонлик алоқалари ва ма-
даний-гуманитар алмашинув-
ларни кенгайтиришга алоҳида 
эътибор қаратилди.

Ўзбекистон ва Тожикистон 
етакчилари бўлажак тадбир-
лар режасини ҳам кўриб чиқ-
дилар.

Туркманистон Президен-
ти Сердар Бердимуҳаме-
дов суҳбат аввалида Ўзбе-
кистон етакчисига Туркман 
халқининг миллий етак-
чиси, Турк манистон Халқ 
Маслаҳати Раиси Гурбангули 
Бердимуҳамедовнинг сало-
ми ва энг эзгу тилакларини 
етказди.

Икки томонлама муноса-
батларнинг долзарб масала-
лари ҳамда олий даражадаги 
келишувлар ижроси батафсил 
кўриб чиқилди.

Томонлар Ўзбекистон би-
лан Туркманистон ўртасида-
ги кўп қиррали ҳамкорлик ва 
чуқурлашган стратегик шерик-
лик изчил ривожланиб, мус-
таҳкамланиб бораётганини 
мамнуният билан қайд этди-
лар.

Савдо, саноат, энергетика, 
сув хўжалиги, транспорт ва 
бошқа устувор йўналишлар-
да амалий ҳамкорлик кенгай-
моқда.

Ҳудудлараро ва мада-
ний-гуманитар алоқалар 
фаол. Жорий йил октябрь 
ойида Туркманистон ва Ўзбе-
кистон маданият кунлари му-
ваффақиятли ўтказилди.

Икки мамлакат Президент-
лари минтақавий кун тартиби 
ва кўп томонлама тузилмалар 
доирасидаги ҳамкорлик маса-
лаларини кўриб чиқдилар.

Озарбайжон Республика-
си Президенти Илҳом Алиев 
билан учрашувда Ўзбекис
тон – Озарбайжон дўстлик 
ва стратегик шериклик му-
носабатларини янада мус
таҳкамлаш масалалари кў
риб чиқилди.

Мунтазам ўтказиб кели-
наётган олий даражадаги 
мулоқотларда эришилган ке-
лишувларнинг натижалари 
катта мамнуният билан қайд 
этилди.

Товар айирбошлаш кўрсат-
кичлари ўсмоқда, автомобиль, 
электротехника, тўқимачилик 
саноатида, энергетика тар-
моғида, қишлоқ хўжалиги, 
логистика ва бошқа устувор 
йўналишларда муҳим коо-
перация лойиҳалари амалга 
оширилмоқда.

Маданий-гуманитар тад-
бирлар ўтказиб келинмоқда.

Ўзбекистон ва Озарбайжон 
раҳбарлари амалий ҳамкор-
лик дастур ва лойиҳаларини 
илгари суриш борасида бир-
галикдаги ишларни жадал 
давом эттириш муҳимлигини 
таъкидладилар.

Қозоғистон Республикаси 
Бош вазири Алихан Смаилов 
учрашув аввалида Ўзбекис тон 
етакчисига Қозоғистон Респу-
бликаси Президенти Қо сим-
Жомарт Тоқаевнинг саломи ва 
энг эзгу тилакларини етказди.

Давлатимиз раҳбари Ўзбе-
кистон билан Қозоғистон ўрта-
сидаги стратегик шериклик ва 
иттифоқчилик муносабатлари 
изчил ривожланиб бораётга-
нини мамнуният билан қайд 
этди.

Олий даражада эришил-
ган, шу жумладан, товар 
айирбошлашни ошириш, са-
ноат кооперацияси ва логис-
тика лойиҳаларини илгари 
суриш борасидаги келишув-
ларнинг тўлиқ амалга оши-
рилишига алоҳида эътибор 
қаратилди.

Бу борада қўшма Ҳукумат-
лараро комиссиянинг сама-
рали ишини давом эттириш 
муҳим экани таъкидланди.

ЎзА

ТАРИХИЙ САММИТ: ЎЗАРО 
МАНФААТЛИ ҲАМКОРЛИКНИ 

КЕНГАЙТИРИШГА БЎЛГАН 
УМУМИЙ ИНТИЛИШЛАР 

МАЙДОНИ

Мамлакатимизда истеъмолчилар ҳуқуқлари ҳимояси кафолатланган. Янги таҳрирдаги 
Конституциямизнинг 53-моддасида “давлат истеъмолчиларнинг ҳуқуқи устунлигини ҳисоб-
га олади”, дея белгилангани бунинг исботидир.

Суд қарорларининг 
қонунийлиги ва адолатлилиги
янги қонун асосида янада кафолатланади

 (Бошланиши 1бетда)
Фик римизни ҳаётий ми-

сол билан давом эттира-
диган бўлсак, Риштон ту-
манида яшовчи Маҳлиё 
Камолова жиноят ишлари 
бўйича Учкўприк тумани су-
дининг 2023 йил 9 мартда-
ги ҳукмига биноан ўғирлик 
жиноятини содир этганлик 
айби билан жавобгарликка 
тортилади.

Суд ҳукмида қайд этили-
шича, М.Камолова 2021 йил 
30 ноябрь куни Учкўприк 
туманининг Меҳнатобод 
қишлоғида яшовчи таниши 
М.Салоҳиддиновнинг уйига 
борган. У хонадон соҳиби 
автомашинасини ўт олди-
риш учун ташқарига чиққа-
нидан фойдаланиб, ётоқхо-
надаги шкафда турган 3800 
АҚШ долларини ўғирлаган. 
Оқибатда унга нисбатан жи-
ноят  иши қўзғатилган.

Суд уни Жиноят кодекси-
нинг 169-моддаси 2-қисми 
“б” банди билан айбдор деб 
топиб, 3 йил муддатга озод-
ликни чеклаш жазосини 
тайинлаган. Қолаверса, суд 
ҳукмида М.Камоловадан 
жабрланувчи М.Салоҳидди-
нов фойдасига 38.246.280 
сўм моддий зарар ундириш 
ҳам белгиланган. 

Аммо М.Камолова ўғир-
лик содир этмагани учун 
суднинг ҳукмидан норози 
бўлиб, апелляция шикояти 
билан мурожаат қилган.

Шуни алоҳида таъкидлаш 
лозимки, ушбу апелляция 
шикояти бўйича адолатли 
ҳукм чиқаришда суд янги 
таҳрирдаги Конституция-
мизга таянди. Хусусан, Кон-
ституциямизнинг 28-мод-
дасида “Жиноят содир 
этганликда айб ланаётган 
шахс унинг айби қонунда 
назарда тутилган тар-
тибда ошкора суд муҳока-
маси йўли билан исботлан-
магунча ва суднинг қонуний 
кучга кирган ҳукми билан 
аниқланмагунча айбсиз деб 
ҳисобланади. Айбланувчи-
га ўзини ҳимоя қилиш учун 
барча имкониятлар таъ-
минланади. Айбдорликка 
оид барча шубҳалар, агар 
уларни бартараф этиш им-
кониятлари тугаган бўлса, 
гумон қилинувчининг, айб
ланувчининг, судланувчи-
нинг ёки маҳкумнинг фой-
дасига ҳал қилиниши керак. 
Гумон қилинувчи, айбланув-
чи ёки судланувчи ўзининг 
айбсизлигини исботла-
ши шарт эмас ва истал-
ган вақтда сукут сақлаш 
ҳуқуқидан фойдаланиши 
мумкин. Ҳеч ким ўзига ва 
яқин қариндош ларига қар-
ши гувоҳлик беришга маж-
бур эмас. Агар шахснинг ўз 
айбини тан олганлиги унга 
қарши ягона далил бўлса, у 
айбдор деб топилиши ёки 
жазога тортилиши мумкин 
эмас” дея қайд этилган. 

Бундан ташқари Жино-
ят кодексининг 9-моддаси-
га мувофиқ, шахс қонунда 
белгиланган тартибда айби 

исботланган ижтимоий 
хавфли қилмишлари учун-
гина жавобгар бўлади.

Жиноят процессуал ко-
дексининг 11-моддасида 
эса, судья, прокурор, тер-
говчи, суриштирувчи, ҳи-
моячи, шунингдек, жиноят 
ишини юритишда иштирок 
этувчи барча шахслар мам-
лакатимиз Конс титуцияси, 
ушбу кодекс ва бош қа қонун 
ҳужжатларига аниқ риоя 
этиши ҳамда уларнинг та-
лабларини бажариш лари 
шартлиги белгиланган.

Жиноят ишини биринчи 
инс танция судида кўриш 
жараёнида М.Камолованинг 
ай бини исботловчи ва пулни 
ўғирлаганини тасдиқловчи 
иш га дахлдор объектив да-
лиллар тўпланмаган. Нати-
жада айбловда кўрсатилган 
ҳолат тахминлигича қолган.

Гарчи жабрланувчи М.Са-
лоҳиддинов апелляция су-
дида видеоёзув, аудиоёзув 
ва “СМС” хабарларни М.Ка-
молованинг айбини исбот-
лаш мақсадида тақдим 
этса-да, уларда М.Камоло-
ванинг пул ўғирлаганини 
тасдиқловчи далиллар мав-
жуд эмас. М.Камолованинг 
айтишича, суриштирув орга-
ни ходимларининг тазйиқи 
остида ўғирликни тан олган. 
Чунки у тўйи бўлаётгани ва 
фотиҳаси бузилиб кетмас-
лигини ўйлаган ҳолда бунга 
мажбур бўлган. Апелляция 
судлов ҳайъати бу кўрсат-
маларни ишончга сазовор 
ва асосли деб баҳолади.

Бундан ташқари жиноят 
иши ҳужжатларида М.Ка-
молованинг дастлабки тер-
говда айбига иқрор бўлиб 
берган тушунтириш хати ва 
кўрсатмаларидан ташқа-
ри ишга алоқадор бошқа 
ишонч ли ҳамда мақбул 
далиллар мавжуд эмас. 
Ана шу асосларга таянган 
Фарғона вилояти суди жино-
ят ишлари бўйича Учкўприк 
туман судининг 2023 йил 
9 мартдаги ҳукмини бекор 
қилган ҳолда М.Камоловани 
айбсиз деб топиб, оқлади. 
Шу билан бирга, оқланувчи-
га ўзига етказилган мулкий, 
маънавий ва бошқа зиённи 
қоплаш юзасидан Жиноят 
процессуал кодексининг 
304-313-моддалари тарти-
бида фуқаролик судига му-
рожаат қилиш ҳуқуқи тушун-
тирилди.

Жиноят содир этган шахс-
ни аниқлаш ва қонуний жазо 
та йин лаш учун Учкўприк ту-
мани прокурорига бу ҳақда 
хабар юборилди.

Кўриниб турганидек, янги 
конституциявий қоиданинг 
инсон манфаатига хизмат 
қилиб, унинг тақдирида 
ёрқин из қолдиргани мам-
лакатимизда амалга оши-
рилаётган ислоҳотлардан 
кўзланган мақсаднинг амал-
даги ифодасидир.

Ваҳобжон СИДДИҚОВ,
Фарғона вилояти 

суди судьяси

ЯНГИ КОНСТИТУЦИЯВИЙ 
ҚОИДА

Оқлов

истеъмолчилар ҳуқуқлари
бу борадаги ҳуқуқий бўшлиқлар ва  
уларнинг  ечими

Бундай узайтириш шартно-
мада белгиланган тартибда 
амалга оширилгани туфайли 
муддат бузилмаган ҳисобла-
нади ва қурувчининг жавоб-
гарлиги истисно қилинади. 
Ваҳоланки, шартнома муддати 
унинг энг зарурий шартлари-
дан бўлиб, қонунчиликка муво-
фиқ шартнома (ёки унинг бир 
қисми) фақат тарафларнинг 
ўзаро келишуви билан ўзгарти-
рилиши шарт. Шу боис қонун-
чиликка бундай тусдаги шарт-
нома муддати фақат қатъий 
равишда тарафларнинг ўзаро 
келишуви билан ўзгартирили-
ши юзасидан императив қоида 
киритиш лозим.

Уй-жой қурилиши сифати 
борасидаги камчиликларни 
бартараф этиш юзасидан яна 
бир аҳамиятли ҳолат мавжуд-
ки, Президентимизнинг 2020 
йил 27 майдаги “Кўп кварти-
рали уйларни улуш киритиш 
асосида қуриш жараёнини 
тартибга солиш чоратадбир-
лари ҳақида”ги қарорига ило-
ва қилинган “Кўп квартирали 
уйларни улуш киритиш асо-

сида қуриш тўғрисида”ги Ни-
зомнинг 18-бандида қурилиш 
объекти эксплуатация сининг 
кафолат муддати икки йилдан 
кам бўлмаслиги лозимлиги 
белгиланган.

Қурувчиларнинг бу борадаги 
масъулиятини ошириш, агар 
зарарлар суд қарорларига асо-
сан ундириладиган бўлса, ушбу 
суд қарорларининг амалдаги 
ижросини таъминлаш мақса-
дида ҳар бир қурилган уй-жой 
бўйи ча унинг қийматининг ка-
мида 5 фоизи миқдоридаги 
кафолат суммасини ваколатли 
идора ҳисоб рақамига кафолат 
даврига қўйиш механизми жо-
рий этилса, мақсадга мувофиқ 
бўларди. Бунда уй-жойлар қу-
рилишга оид бошқа талаблар 
бажарилиши билан бирга, қайд 
этилган 5 фоизлик кафолат 
суммаси ҳисоб рақамига қўй-
илганидан сўнг фойдаланишга 
қабул қилиниши зарурий талаб 
бўлиши шарт.

Суд амалиёти таҳлили 
шуни кўрсатмоқдаки, уй-жой 
қурилишида сармоядор сифа-
тида фуқароларнинг улушли 

иштироки юзасидан тузилган 
шартномаларнинг деярли бар-
часида сармоя киритиш билан 
боғлиқ мажбуриятлар тўлиқ 
бажарилмаган ёки муддатлар 
бузилган ҳолда бажарилган 
тақдирда қурувчи томонидан 
уларни бир томонлама бекор 
қилинишига оид қоида кири-
тилган.

Фуқаролик қонунчилигига 
кўра, шартномада “уни бир 
томонлама бекор қилиниши 
мумкин” деган қоида мавжуд 
бўлса, шу асосга кўра, уни бир 
томонлама бекор қилишга йўл 
қўйилади. Бироқ шартномавий 
муносабатнинг хусусияти ва 
қийматидан келиб чиқиб, қо-
нунчиликка бундай шартнома-
лар ҳеч бўлмаганда, шартнома 
қийматининг 25 фоизи бўйича 
тўловлар амалга оширилган 
тақдирда қатъий равишда икки 
томоннинг келишуви билан ёки 
суд томонидан бекор қилиниши 
мумкинлиги, ушбу шартнома-
ларни бир томонлама бекор 
қилишга йўл қўйил маслигни 
бўйи ча зарурий талаб киритиш 
лозим. Чунки суд амалиётда 
бундай шартномаларни бир 
томонлама бекор қилиб, шу 
асосда бошқа шахслар билан 
янги шартнома тузиш ҳолат-
лари учрамоқда. Шартномани 
бекор қилишнинг мажбурий 
тартиби сармоядорнинг ҳам, 
шартнома бир томонлама бе-
кор қилингани асоси билан 

жалб қилинган янги иштирокчи-
нинг ҳам ҳуқуқлари бузилиши-
нинг олдини олади.

Бундан ташқари шартнома-
да уй-жой майдони ўзгаришига 
оид муносабатларни тартиб-
га солиш механизмида ҳам 
ҳуқуқий бўшлиқлар мавжуд.

Сир эмаски, уй-жой қурили-
шида улушли иштирокка оид 
шартномаларда уй-жойлар-
нинг баҳоси уларнинг майдони-
га боғлиқ ҳолда тузилади. Бун-
да шартноманинг дастлабки 
баҳоси кўрсатилиб, уй-жой қу-
рилиши тамомланганидан кей-
ин ўзгариши мумкинлиги қайд 
этилади. Одатда, хонадон май-
дони кўпроқ чиққан ҳолатда со-
тиб олувчи томонидан қўшимча 
тўловлар амалга оширилади, 
бироқ камроқ чиққан ҳолатда 
қурувчининг тўловларни қайта-
риш ҳолатлари нисбатан жуда 
кам. 

Шу боис қонунчиликка агар 
уй-жой майдони камайган тақ-
дирда бу ҳақида қурувчи истеъ-
молчига албатта, ёзма шаклда 
маълум қилиб, бундай ўзгариш 
натижасида уй-жой баҳосига 
оид масалани мажбурий ра-
вишда икки томонлама ёзма 
равишда тузиладиган шартно-
ма билан ҳал этиши шартли-
ги ҳақидаги талабни киритиш 
зарур. Шунда қурувчи шарт-
номада белгиланган тартибда 
сармоядорнинг ўзи эътироз 
билдирмагани важи билан хо-

надон майдони камайгани ҳи-
собига тўловларни қайтариш 
мажбуриятидан озод бўлмай-
ди.

Шу билан бирга шартнома 
матнида мажбурий акс эттири-
лиши лозим бўлган қурилиш 
майдонидаги ўзгаришларнинг 
унинг баҳосига оид шартлар-
га таъсир қилмайдиган энг кўп 
миқдор (тахминан 3 ёки 5 кв.м.)
ни белгилаш, фарқ бундан 
кўпроқ бўлган тақдирда шарт-
номада белгиланган баҳонинг 
50 фоизи қийматигача қайта-
риш ёки жарима тўлаш шарт-
лари мажбурий акс эттирили-
ши лозим. Бу борада қатъий 
шаклдаги шартнома намунаси 
тасдиқланса, мақсадга муво-
фиқ бўлар эди.

Бу ҳолат қурувчининг шарт-
номанинг зарурий шартлари-
дан бири бўлган майдонига оид 
масала юзасидан ҳеч қандай 
жавобгарликсиз ҳаракат қили-
нишига чек қўйиши баробарида 
истеъмолчилар ҳуқуқларининг 
ҳимоясини ҳам таъминлайди.

Амалдаги қонун ҳужжатла-
рига киритиш таклиф этила-
ётган ўзгартиш ва қўшимча-
лар истеъмолчилар ҳуқуқлари 
бузилишининг олдини олиб, 
судларда уй-жой қурилиши би-
лан боғлиқ низолар сонининг 
камайишига ҳисса қўшиши 
шубҳасиз.

Баҳодир САИДМУРОДОВ,
Тошкент шаҳар суди судьяси

ноҳақ айбловни бартараф этди

 (Бошланиши 1бетда)
Судлар фаолиятини босқичма-босқич 

такомиллаштириш, суднинг нуфузини 
ошириш, маъмурий, жиноят ва жино-
ят-процессуал қонунчиликни такомил-
лаштириш, жиноятчиликка қарши кура-
шиш ва ҳуқуқбузарликларнинг олдини 
олиш тизимини янада яхшилаш, тизимда 
қонунийликни мустаҳкамлаш, ҳуқуқий ёр-
дам ва юридик хизмат кўрсатиш тизими-
ни ривожлантириш масалалари доимий 
эътиборда турибди. Бу ислоҳотлар зами-
рида фуқароларнинг ҳуқуқ ва эркинлик-
ларини ишончли ҳимоялаш кафолатла-
рини таъминлаш мужассам.

Мамлакатимиз фуқароларининг адо-
латли суд муҳокамасига бўлган ҳуқуқи 
умумэътироф эътироф этилган халқа-
ро ҳуқуқ нормаларида ҳам ўз ифодаси-
ни топ ган. Жумладан, Инсон ҳуқуқлари 
умумжаҳон декларациясининг 10-мод-
дасида қайд этилганидек, ҳар бир инсон 
ҳуқуқ ва бурчларини белгилаш ва унга 
қўйилган жиноий айбнинг қанчалик дара-
жада асосли эканини аниқлаши учун тў-
лиқ тенглик асосида унинг иши ошкора ва 
адолат талабларига риоя қилинган ҳолда 
мустақил ҳамда холис суд томонидан 
кўриб чиқилиши ҳуқуқига эга.

Адолатли суд муҳокамасига бўлган 
ҳуқуқ – инсон ҳуқуқлари ҳимоясининг 
ягона кафолатидир. Шу боис уни амалда 
таъминлаш давлат органларининг асосий 
вазифаларидан бири ҳисобланади. 

Янги таҳрирдаги Конституциямизнинг 
28-моддасида жиноят содир этганлик-
да айбланаётган ҳар бир шахснинг иши 
судда қонуний тартибда ва ошкора кўриб 
чиқилиши белгилаб қўйилган. Шу маъно-
да мамлакатимизда қатъият билан амал-
га оширилаётган ислоҳотлар замирида 
аввало инсон, унинг манфаатлари, ҳуқуқ 
ва эркинликларини амалда кафолатли 
таъминлаш мақсади мужассамдир.

Президентимизнинг 2023 йил 11 сен-
тябрдаги Фармони билан тасдиқланган 
“Ўзбекистон—2030” стратегияси тизим-
ли ва кенг қамровли ислоҳотларимизнинг 
мантиқий давоми бўлди. Мазкур дасту-
риламал ҳужжатнинг “Қонун устувор-
лигини таъминлаш, халқ хизматидаги 
давлат бошқарувини ташкил этиш” 
деб номланган 4-устувор йўналишида 
биз фикр юритаётган соҳага тааллуқли 
муҳим вазифалар белгилаб берилган.

Қонун устуворлигини таъминлаш ва 
суд-ҳуқуқ тизимидаги ислоҳотлар ҳақида 
сўз борганда, бу борадаги асосий мақ-
садлардан бири – давлат органлари ва 
мансабдор шахсларнинг фаолияти усти-
дан самарали суд назоратини ўрнатиш 
ҳамда маъмурий адлия тизимини яна-
да ривожлантиришдан иборат эканини 
алоҳида таъкидлаш лозим. Ушбу мақсад-
га эришиш учун 2030 йилгача:

- маъмурий судларга бевосита муро-
жаат этишга тўсқинлик қилаётган омил-
ларни тўлиқ бартараф этиш;

- судга қадар босқичда низоларни ҳал қи-
лиш самарадорлигини 50 фоизга ошириш;

- судга қадар ҳал этилиши мумкин бўл-
ган низолар юзасидан судларга келиб ту-
шадиган ишлар сонини 50 фоизга камай-
тириш;

- маъмурий тартиб-таомиллар прин-
ципларини йўл ҳаракатини тартибга со-
лувчи белгилар ва ишораларга тўлиқ тат-
биқ этиш каби вазифалар белгиланган.

Ана шу устувор вазифаларнинг ўз 
вақтида, тўлиқ ва сифатли бажарилиши 
суднинг ҳақиқий мустақиллигини таъмин-
лаш, унга нисбатан халқимизнинг ишон-
чини ошириш ва фуқароларнинг судга 
мурожаат қилиш имкониятини янада кен-
гайтиришга хизмат қилади.

Шу маънода Олий Мажлис Сенати-
нинг қирқ учинчи ялпи мажлисида сена-
торлар томонидан “Суд қарорларининг 
қонунийлиги, асослилиги ва адолат-
лилигини текшириш институти тако-
миллаштирилиши муносабати билан 
Ўзбекистон Республикасининг Жино-
ятпроцессуал кодексига ўзгартириш 
ва қўшимчалар киритиш тўғрисида”ги 
қонун маъқуллангани катта аҳамиятга 
эга.

Янги қонун Президентимизнинг 2023 
йил 16 январда қабул қилинган “Одил 
судловга эришиш имкониятларини 
янада кенгайтириш ва судлар фаолия
ти самарадорлигини оширишга доир 
қўшимча чоратадбирлар тўғрисида”-
ги Фармонида белгиланган вазифалар 
ижросини таъминлаш мақсадида ишлаб 
чиқилганини алоҳида таъкидлаш зарур.

Ушбу қонунни қабул қилишга қандай 
ҳаётий заруратлар сабаб бўлди?

Бунинг бир қатор сабаблари бор. 
Биринчидан, судларда иш ҳажмининг 

ортгани ишларни белгиланган қонуний 
муддатларда кўриб чиқиш имкониятини 
чекламоқда. Бу салбий ҳолат, ўз навбати-
да, фуқароларнинг ҳақли эътирозларига 
сабаб бўлмоқда. Содда қилиб айтган-
да, кассация тартибидаги шикоятларни 
кўриш ваколати фақат Олий судга бе-
рилгани туфайли фуқароларнинг ортиқча 
сарсон бўлиши ва иш ҳажмининг кескин 
ошиб кетишига сабаб бўлмоқда.

Олий суд томонидан кассация тарти-
бида 2020 йилда 1 минг 291 та иш кўрил-
ган бўлса, 2021 йилда бу кўрсаткич 7 минг 
560 тага, 2022 йилда 7 минг 987 тага ет-
ган. Табиийки, ушбу ҳолат ишларни кўриш 
муддатлари бузилишига ва судьяларнинг 
иш сифатига салбий таъсир кўрсатмоқда. 

Ўтган йили Олий суд жиноят ишлари 
бўйича судлов ҳайъати судьясининг бир 
ойлик ўртача иш ҳажми 89 тани ташкил 
қилган. Бунинг оқибатида шикоятдаги 
важлар атрофлича текширилмай, иш 
бўйича якуний қарор қабул қилинмасдан, 
суд қарори бекор қилиниб, ишларни қуйи 
судларга юбориш ҳолатлари кўпайган. 
Ўрта бўғин бўлган вилоят судларининг 
имкониятларидан эса, самарали фойда-
ланилмаяпти.

Иккинчидан, узил-кесил қарор қабул 
қилишда суд қарорларининг қонунийлиги, 
асослилиги ва адолатлилигини уч босқич-

ли тизим воситасида текшириш имконият-
лари чекланган. Бу ҳолат фуқароларнинг 
ортиқча вақти ва маблағи сарфланишига 
олиб келмоқда.

Учинчидан, амалдаги қонун билан 
апелляция шикоятини бериш муддати 
10 кундан 20 кунга узайтирилиши маҳ-
бусларни тергов ҳибсхоналарида сақлаш 
билан боғлиқ муаммоларни келтириб 
чиқармоқда, уларнинг сони кескин ортиб, 
муассасаларда белгиланган меъёридан 
ортиқ маҳбуслар сақланишига олиб кел-
моқда.

Амалдаги қонун талабига кўра, апел-
ляция тартибида кўрилмаган ишларни 
келгусида кассация инстанциясида кўриб 
бўлмаслиги ҳам фуқароларнинг ҳақли 
эътирозига сабаб бўлмоқда, яъни бугун-
ги суд амалиёти узил-кесил қарор қабул 
қилишда суд қарорларининг қонунийлиги, 
асослилиги ва адолатлилигини уч босқич-
ли тизим воситасида текшириш имкони-
ятлари чеклангани сабабли ушбу тизим-
ни ўрта бўғим, яъни вилоят судларининг 
имкониятларидан самарали фойдала-
ниш орқали такомиллаштириш зарурияти 
мавжудлигини яққол кўрсатмоқда.

Шу нуқтаи назардан, 2023 йил 27 сен-
тябрда “Суд қарорларининг қонуний-
лиги, асослилиги ва адолатлилигини 
текшириш институти такомиллашти-
рилиши муносабати билан Ўзбекистон 
Республикасининг Жиноятпроцессуал 
кодексига ўзгартириш ва қўшимчалар 
киритиш тўғрисида”ги қонуннинг қабул 
қилингани бежиз эмас. Айни қонуннинг 
мақсади — ҳуқуқни қўллаш фаолиятини 
жиддий таҳлил қилган ҳолда, шунингдек, 
ягона суд амалиётини шакллантириш, 
ишларни сифатли ва қонуний муддат-
ларда кўриш орқали одил судловни таъ-
минлаш, инсон ҳуқуқ ва эркинликларини 
кафолатли ҳимоя қилишдан иборатдир.

Ушбу қонунга кўра, суд ҳукмлари, 
ажримлари, қарорларининг қонунийлиги, 
асослилиги ва адолатлилигини текши-
ришнинг умумий шартлари тубдан та-
комиллаштирилмоқда. Жумладан, 2024 
йил 1 январдан апелляция, кассация ва 
тафтиш инстанцияларини жорий қилиш 
белгиланди.

Биринчи инстанция судининг ҳукмла-
ри, ажримлари устидан дастлаб апел-
ляция тартибида, агар апелляция тар-
тибида кўрилмаган бўлса, қонуний кучга 
кирган ҳукмлар, ажримлар устидан кас-
сация тартибида шикоят, протест бериш, 
апелляция ёки кассация тартибида кўриб 
чиқилган жиноят ишлари бўйича чиқарил-
ган ҳукмлар, ажримлар устидан эса, таф-
тиш тартибида шикоят, протест бериш, 
шунингдек, тафтиш тартибида такроран 
шикоят, протест билдириш юзасидан ил-
тимоснома билан мурожаат қилиш имко-
нияти яратилмоқда.

Бундан ташқари ҳукм устидан апел-
ляция тартибида шикоят, протест бериш 
муддати йигирма суткадан ўн суткага 
қисқартирилмоқда. Шунингдек, жиноят 
ишини кассация ва тафтиш тартибида 

кўриш натижалари юзасидан янги оқлов 
ёки айблов ҳукми чиқариш ваколатлари 
берилмоқда. 

Буларнинг барчаси, шубҳасиз, суд қа-
рорларини бекор қилиб, янгидан кўриш 
учун қуйи инстанция судларига қайтариш 
амалиётига чек қўяди ва фуқароларнинг 
ортиқча сарсонгарчиликлари олдини 
олади.

Қонунга киритилган ушбу ўзгартириш-
ларга мувофиқ, тафтиш тартибидаги ши-
коят, протест туман (шаҳар) судларининг 
апелляция ёки кассация тартибида чиқа-
рилган ҳукмлари, ажримлари устидан 
Қорақалпоғистон Республикаси суди, ви-
лоятлар, Тошкент шаҳар судларига бери-
лади. 

Туман (шаҳар) судларининг апелля-
ция, кассация ёки тафтиш тартибида 
кўриб чиқилган ҳукмлари, ажримлари 
устидан ҳамда Ўзбекистон Республикаси 
Олий суди, Қорақалпоғистон Республи-
каси суди, вилоятлар, Тошкент шаҳар 
судлари томонидан биринчи инстанция 
бўйича чиқарилган ҳукмлар, ажримлар 
ва улар юзасидан чиқарилган апелляция 
ёки кассация инстанциясининг ҳукмлари, 
ажримлари устидан эса, бундай шикоят 
ёки протест Олий суднинг Жиноят ишла-
ри бўйича судлов ҳайъатига берилади.

Олий суд раиси ва Бош прокурор 
Олий суд Жиноят ишлари бўйича судлов 
ҳайъа тининг тафтиш тартибида чиқарил-
ган ҳукмлари, ажримлари устидан Олий 
суднинг Раёсатига тафтиш тартибида та-
кроран кўриб чиқиш учун протест билди-
риши мумкин. 

Бу ҳуқуқ маҳкум, унинг ҳимоячиси, қо-
нуний вакили, шунингдек, жабрланувчи, 
унинг вакили, фуқаровий даъвогар, фуқа-
ровий жавобгар ва улар вакилларининг 
фуқаровий даъвога дахлдор қисми усти-
дан, оқланган шахс, унинг ҳимоячиси ва 
қонуний вакили ҳамда ишда тараф бўл-
маган шахсларнинг ўз ҳуқуқлари ва қону-
ний манфаатларига дахлдор қисми усти-
дан илтимосномаларини кўриб чиқиш 
натижалари бўйича таъминланади.

Хулоса қилиб айтганда, ушбу қонун-
нинг амалиётга жорий этилиши: 

— фуқароларнинг шикоят қилишга 
бўлган конституциявий ҳуқуқлари амалда 
таъминланиши ҳамда уларнинг эътирози 
ва сарсонгарчилигининг олдини олишга;

— Олий суд судьяларининг асосий эъ-
тиборини қуйи судлар учун ягона суд ама-
лиётини шакллантиришга қаратишга;

— судларнинг масъулиятини ошириб, 
ишларнинг сифатли ва ўз вақтида кўри-
лишига;

— суд қарорларини қайта кўришда 
вилоят ва унга тенглаштирилган судлар 
имкониятидан янада кенгроқ фойдала-
нишга;

— аҳолининг судларга бўлган ишончи-
ни оширишга;

— судларни ҳақиқий халқ судига ай-
лантиришга хизмат қилади.

Икром МУСЛИМОВ,
Олий суд раиси ўринбосари

Бош мезон — одил судлов 
сифатини ошириш



Мамлакатимизда аҳолининг соғлом турмуш тарзи барқарорлигини 
таъминлаш давлат сиёсатининг асосий йўналиш ларидан бири ҳисобла-
нади. Бунда аср вабоси бўлган гиёҳвандлик сингари хавфли иллатларга 
қарши қатъий кураш олиб борилаётганини алоҳида таъкидлаш жоиз.

СЎНГГИ 
ПУШАЙМОН — 

ЎЗИГА ДУШМАН
суд қайта жиноят содир этган гиёҳвандга 

қонуний жазо тайинлади

Жиноят ва жазо    

Ибн Баттута 1304 йил Ма-
рокашдаги Танжир шаҳрида 
дунёга келган. У дастлабки 
саводини чиқаргач, илм олиш 
ниятида 1325 йили Маккага 
йўл олган. Шундан сўнг йигир-
ма етти йил мобайнида Ши-
молий-Ғарбий Африка, Ара-
бистон ярим ороли, Испания, 
Туркия, Эрон, Шарқий Европа, 
Ўрта Осиё, Ҳиндистон ва Хи-
тойга саёҳат қилган. Бу жара-
ёнда у роппа-роса 150 минг 
километрлик масофани босиб 
ўтган.

Ибн Баттута қадами етган 
ҳар бир мамлакатнинг ижтимо-
ий-иқтисодий, сиёсий ҳаёти ва 
маданиятига алоҳида эътибор 
берган. Кўрган-кечирганлари-
дан ташқари эшитганларини 
ҳам кундаликларида батаф-
сил баён этган. Унинг Қора 
денгиз орқали Қрим, сўнгра 
Олтин Ўрда пойтахти Сарой 
Беркага келиши тарихий да-
лиллар асосида ёритилгани 
билан эътиборга молик. Буюк 
сайёҳ 1333 йилнинг бошларида 
дастлаб Хоразм амирлигининг 
пойтахти бўлган кўҳна Урганч-
га келган. Уни шаҳар қозиси 
кутиб олган ва амир Қутлуғ Те-
мур ҳузурига олиб борган. Ибн 
Баттута бу учрашувни кунда-
ликларида қуйидагича тасвир-
лаган: “Биз амирнинг уйига 
келдик ва гумбази ўймакори 
нақшлар билан безатилган ки-
чик уйга кирдик. Деворларига 
ранго-ранг палаклар ёзилган, 
шипларига шоҳи зардўзлар 

и либ қўйилган. Амир шоҳи кўр-
пачада ўтирарди, оёғини боди 
қўзигани учун кўрпага ўраб ол-
ган эди. Бу касаллик турклар 
орасида кенг тарқалган. Бо-
риб амир билан кўришдим ва у 
мени ўз ёнига ўтқазди. Шунинг-
дек, қозилар ва фақиҳлар ҳам 
ўтиришди. Амир фотиҳ Муҳам-
мад Ўзбек ҳақида суриштирди. 
Олтин Ўрда ҳукмдори, Қустан-
тания шаҳри ҳақида ҳам сўра-
ди. Мен унга билганимча ҳам-
масини сўзлаб бердим. Кейин 
таомлар тортилди. Қовурил-
ган товуқ, турна ва каптарлар, 
бўғирсоқлар, мойли кулчалар 
ва турли қандолатлар келти-
рилди. Ундан сўнг баркашда 
тилла ва кумуш тақсимчаларга 
солинган ҳўл мевалар узатил-
ди. Уларда пўстлоғи тозалан-

ган анорлар бўлиб, ёнида тил-
ла ва ёғоч қошиқлар ҳам бор 
эди. Бир қанча ироқи чинни 
идишлардаги узум ва ажойиб 
қовунлар кишининг иштаҳаси-
ни очиб юборарди.

Амир жорий этган одатлар-
дан бири шу эдики, у ҳар куни 
қозининг қабулхонасига ке-
либ, ўзига ажратилган курсига 
ўтирарди; унинг билан бирга 
фақиҳлар ва котиблар ҳам 
келарди. Қозининг рўбарўси-
га бош амирлардан бири ўти-
ради, унинг ҳузурида “ёрғучи” 
деб аталадиган саккиз нафар 
сара турк амир ва шайхлари 
бўлади; буларнинг ҳузурига 
одамлар даъво-дасторлар би-
лан келади. Диний ишларга 
тааллуқли жанжалларни қо-
зининг ўзи ҳал этади, бошқа 

масалаларни амирлар кўриб 
чиқади. Улар ишларни тўғри 
ва адолатли ҳал этар, ҳеч бир 
масалада зинҳор қизиққонлик 
қилмас, пора олмас эди”. 

Бу маълумотлар XIV аср-
да суд ишларининг бир қисми 
“ёрғучи”лар, яъни мўғуллар-
нинг қонуни бўлган "Ясо" асо-
сида ҳукм қилувчи судъялар 
қўлида бўлганини кўрсатади. 
Шу билан бирга қозиларнинг 
ҳам таъсири бениҳоя кучли 
бўлган.

Ибн Баттута кундаликлари-
да Хоразм амири Қутлуғ Те-
мурнинг одил ҳукмдор экани, 
кўҳна Урганч ва Хоразмнинг 
бошқа жойларидаги қури-
лишларнинг кўплиги, аҳоли 
жуда зич яшашини қайд этган. 
Бундан ўша пайтда Хоразм 

амирлиги маданияти ва сав-
до-сотиқ ишлари ривожланган 
қудратли давлат бўлгани анг-
лаш мумкин.

Ибн Баттута Хоразмда қисқа 
вақт тургандан сўнг Бухоро 
шаҳрига йўл олган. Ибн Бат-
тута шаҳарда Чингизхон дав-
рида вайрон этилган масжид, 
мадраса ва бозорлар ҳануз-
гача хароба ҳолида ётганини 
ачиниш билан қайд этган.

Ибн Баттута Қарши шаҳрига 
ҳам боргани ва султон Торма-
шириннинг қабулида бўлгани, 
у билан қилган мулоқотлари 
ҳақида муҳим тарихий маъ-
лумотларни баён этган. Буюк 
сайёҳ Ўрта Осиёга қилган са-
ёҳатини Самарқандда якунла-
ган. Кейинчалик у Афғонистон, 
Ҳиндиқуш орқали Ҳиндистонга 
етиб борган ва у ерда қарийб 
саккиз йилча яшаган. Сўнгра 
Хитойга саёҳат қилиб, ортга 
қайтган ва ўз ватанида вафот 
этган. 

Машҳур сайёҳнинг Ўрта 
Осиё, хусусан, ўлкамиз та-
рихи ва маданиятига оид қи-
зиқарли кузатишлар акс этган 
кундалик лари муҳим тарихий 
манба саналади. Шу боис уни 
ўзбек тилига таржима қилиш 
ва илмий асосда ўрганиш за-
рур. Бу ўлкамиз тарихи, мада-
нияти ва давлат бошқаруви 
билан боғлиқ маълумотларни 
янада бойи тиши шубҳасиз.

Рустам ЖАББОРОВ,
филология фанлари бўйича 

фалсафа доктори

ёхуд Ибн Баттута ким бўлган?

БУЮК САЙЁҲНИНГ 
КУНДАЛИКЛАРИ

Тарих тилсимлари

Айтиш керакки, гиёҳ-
ванд лик воситалари 
билан қонунга хилоф 
равишда муомала қилиш-
дан иборат жиноят содир 
этган шахсларга нисбатан 
миллий қонунчилигимиз-
да жазо чоралари қатъий 
белгилаб қўйилган. Бун-
дан ташқари Олий суд 
Пленумининг 2017 йил 
28 апрелдаги “Гиёҳванд-
лик восита лари, улар-
нинг аналоглари ва пси-
хотроп моддалар билан 
қонунга хилоф равишда 
муомала қилишга оид 
жиноят ишлари бўйи ча 
суд амалиёти тўғриси-
да”ги қарорида судларга 
бу турдаги жиноят ишла-
рини кўришда батафсил 
раҳбарий тушунтириш бе-
рилган.

Кези келганда шуни 
қайд этиш жоизки, аҳоли 
ўртасида ҳуқуқни муҳо-
фаза қилувчи идоралар 
билан ҳамкорликда ўтка-
зилаётган учрашув ҳамда 
давра суҳбатларида ги-
ёҳвандлик иллатининг за-
рарли оқибатлари ҳақида 
тушунтиришлар берилиб, 
бундай қилмиш учун жа-
зонинг муқаррарлиги таъ -
минланиши хусусида бот-
бот таъкидланмоқда. Аммо 
муқаддам худди шундай 
жиноят содир этиб, тегиш-
ли жазони ўтаган, бироқ 
сўқир кўзи очилмаган ким-
салар ҳам йўқ эмас.

Мисол учун айтадиган 
бўлсак, Нарпай туманида 
яшовчи Бобобек Имом-
назаров (исм-шарифлар 
ўзгартирилган) илгари 
гиёҳвандлик воситалари 
ёки психотроп моддалар 
билан қонунга хилоф ра-
вишда муомала қилиш-
дан иборат жиноятни со-
дир этган. Биринчи босқич 
судининг ҳукмига асосан 
беш йил олти ой муддат-
га озодликдан маҳ рум қи-
линган. Кейин чалик унга 
тайинланган жазо ахлоқ 
тузатиш иш лари жазосига 
алмаштирилган. Жиноят 
кодексининг 73-моддаси-
га му вофиқ Б.Имом-
назаров ўталмай қолган 
олти ой етти кун ахлоқ ту-
затиш ишлари жазосидан 
муддатидан илгари шарт-
ли озод қилинган.

Аммо ўзига нисбатан 
кўрсатилган инсонпар-
варлик ва бағрикенг ликни 
тўғри тушунмаган бу ким-
са яшаш уйининг томорқа-
сида та қиқланган экин 
ҳисоб ланган 17 туп кўк-
нори гиёҳвандлик восита-
сини экиб, парваришлаб 
келган. Ички ишлар бў-
лими ходимлари томони-
дан Б.Имом назаровнинг 
уйи кўздан кечирилганда, 
у "кўк нори" гиёҳвандлик 
воситаси экиб, етиштириб 
келаётгани аниқланган. 
Бундан ташқари уйида 
яшириб қўйил ган қуруқ 

ҳолдаги 116,2 грамм кўп 
миқдордаги "марихуана" 
гиёҳванд лик воситаси ҳам 
ашёвий далил тариқасида 
ҳужжатлаштириб олинган.

Судланувчи Б.Имомна-
заровнинг жиноий ҳара-
катлари дастлабки тергов 
органи томонидан Жино-
ят кодексининг 270-мод-
даси 2-қисми “а” банди, 
276-моддаси 2-қисми 
“а,б” бандлари билан 
ма лакаланган. Судда 
Б.Имом назаровнинг айби 
экспертиза хулосалари, 
гувоҳларнинг кўрсатма-
лари, жиноят ишидаги 
мавжуд далиллар, судла-
нувчининг ўз айбига тўлиқ 
иқрорлиги ва қилмишидан 
пушаймонлиги билан ўз 
тасдиғини топди.

Суд судланувчига нис-
батан тўрт йил муддат-
га озодликдан маҳрум 
қилиш жазосини тайин-
лади. Б.Имом назаров та-
йин ланган жазони қаттиқ 
тартибли колонияларда 
ўтайдиган бўлди.

Жиноятга қўл уриб, қо-
нуний жазоланганидан 
те гишли хулоса чиқар-
маган ҳар бир кимсанинг 
қилмиши шундай аянчли 
якун топиши муқаррар. Бу 
ҳаёт ҳақиқатини ҳеч қачон 
унутмаслик зарур.

Баҳодир АҲМЕДОВ,
жиноят ишлари бўйича 

Нарпай тумани 
суди раиси

Ғузорлик Манзура Қо-
дирова (исм-шарифлар 
ўзгартирилган) ҳамқиш-
лоғи Шерали Шо киров би-
лан турмуш қуриб, 22 йил 
бирга яшади. Бу орада 
улар бирин-кетин уч на-
фар фарзанд ли бўлишди. 

Аввалига тўппа-тузук 
ишлаб келаётган Ш.Шоки-
ров кейинчалик ичкиликка 
рўжу қўйди. Кунаро спирт-
ли ичимлик ичиб келиб, 
оилада жанжал кўтаради-
ган, хотинини ҳақоратлай-
диган ва қўл кўтарадиган 
одат чиқарди.

Устига-устак, ота ҳов-
лида уч оила яшагани 
боис баъзида ака-ука-
лар ва овсинлар орасида 
ҳам рўзғорнинг арзимас 
юмушлари важидан ўза-
ро жанжаллар тез-тез бў-
либ турарди. Бир ишнинг 
бошини тутмаган эри-
нинг зуғумларидан юрак 
олдирган М.Қодирова 
болаларни вояга етка-
зиш мақсадида чойхо-
наларда фаррошлик ва 
идиш-товоқ ювишга маж-
бур бўлди.

Аёл баъзан ишдан кеч 
қайтадиган бўлса, Ш.Шо-
киров ичкилик таъсирида 
уни аллакимлардан рашк 

қилган кўйи зуғум ўтка-
зарди. Шу боис бу оила 
маҳалладаги нотинч ои-
лалар рўйхатига кири-
тилади. Оиладаги муҳит 
маҳалла фаоллари ишти-
рокида кўп марта муҳо-
кама этилиб, Ш.Шокиров 
бир неча бор   огоҳлан-
тирилган бўл са-да, эр-хо-
тин ўртасидаги можаро 
барҳам топмайди. 

Охир-оқибат иш шу да-
ражага етадики, Ш.Шоки-
ров хотинини уриб-сўкиб, 
фарзандлари билан бир-
га кўчага ҳайдаб чиқара-
ди. Аёл бир муддат қиш-
лоқдан анча узоқ бўлган 

опасиннг уйи-
дан қўним то-
пади. Бироқ кейинчалик 
болаларининг тақдирини 
ўйлаб, яна уйга қайтади.

Эри ҳадеганда инсоф-
га келавермагач, ноилож 
қолган аёл маҳалланинг 
бир четидаги чала қурил-
ган ҳовлида фарзанд-
лари билан ижарада 
яшай бош лайди. Аммо 
бу омонат осудалик ҳам 
узоққа чўзилмайди. Ўт-
ган йил қиш арафаси-
да кичик ўғли Қувончбек 
мактабдан чиқиб, иссиқ 
кийимларини олиш учун 
ота уйига боради. У уйда 
турган кийимларини олиб, 
ижарадаги хонадонга қай-
тади. Шу куни кечқурун 
одатдагидек маст ҳолда 
уйга қелган Ш.Шокиров 
Манзуранинг қўл телефо-
нига қўнғироқ қилиб, уни 
куракда турмайдиган сўз-
лар билан ҳақорат қилиб, 
тезда уйга етиб келишни 
талаб қилади. Эрининг 
феълини билган аёл ўғли 
билан уйига келади.

М.Қодирова дарвоза-
дан кириши билан маст 
ҳолатда бўлган Ш.Шоки-
ров “ҳаммаси учун сен 
айбдорсан, сени ҳам, 

болаларинг ни ҳам ўлди-
раман” дея дағдаға қи-
лади. Сўнгра аёлнинг 
со чидан тортиб, қўл кўта-
ради. Эрининг қўлидан 
бир амаллаб қутулган 
М.Қодированинг шуурида 
машъум ният пайдо бўла-
ди. Унинг ёдига дафъа-
тан ҳовлининг бир четида 
елим идишда сақланаёт-
ган ёқилғи тушади...

Воқеадан хабар топ ган 
овсинлар ва қўни-қўшни-
лар бир амаллаб оловни 
ўчи риб, шифо корларни 
ёрдамга чақиришади. 
Аф суски, танасининг 80 
фоизи куйиб кетган М.Қо-

дирова шифо-
хонада ҳаётдан 

кўз юмади...
Тергов ва суриштирув-

лар асносида Ш.Шокиров-
нинг умр йўлдошига нис-
батан қилган тазйиқ ва 
зўравонлик лари тўлиқ 
ис ботини топди. Суд жа-
раёнида ичкилик туфайли 
хотинининг умрига зомин 
бўлган Ш.Шокиров Жи-
ноят кодексининг тегиш-
ли моддаларига асосан 
айбдор деб топилиб, унга 
нисбатан муайян муддат-
да озодликдан маҳрум 
этиш жазоси тайинланди.

Хулоса ўрнида таъкид-
лаш жоизки, оилада ҳар 
бир эр-хотин зиммасида-
ги бурч ва мажбуриятла-
рини тўлиқ бажариши за-
рур. Акс ҳолда мувозанат 
бузилиб, баён этилгани 
сингари аянчли воқеалар 
юз бериши тайин. Қола-
верса, оиладаги зўравон-
ликка барҳам бериш учун 
жамоатчилик назоратини 
кучайтириш ҳам талаб 
этилади.

Лазиза РАСУЛОВА,
жиноят ишлари бўйича 

Ғузор тумани суди раиси
Абдунаби БОБОЁРОВ,

“Куч – адолатда” мухбири

Жиноятга жазо муқаррар   
Оила — муқаддас 

даргоҳ. Шу боис у жа-
миятнинг асосий бўғи-
ни ҳисобланади. Унинг 
мустаҳкамлиги эр-хо-
тиннинг кўп жиҳатдан 
аҳил-иноқ ва ҳамжиҳат-
лигига боғлиқ. Чунки 
оилавий турмушда ҳар 
бирининг ўрни, вазифа-
си, таъбир жоиз бўлса, 
масъ у лияти бор. Афсуски, 
ҳаётда ана шу мезоннинг 
бузилиши натижаси-
да турли низолар келиб 
чиқади. Уларнинг айрим-
лари фожиали якунла-
ниши ҳам мумкин. Бунга 
қу йи даги воқеа ҳам мисол 
бўла олади.

ПАРВОЗ СИНОАТИ

Инсоният тамаддуни ижтимоий ҳаётнинг бар-
ча соҳасига оид турли қизиқишлар туфайли рав-
нақ топиб келаётгани сир эмас. Чунончи, шулардан 
бири — қушларнинг парвози ҳақидаги тадқиқот-
ларда намоён бўлади. Аслида, ўта қизиқувчан 
одамлар қадим-қадимдан қуш каби қанот қоқиб 
юксакликларда парвоз қилишни орзу қилган ва ана 
шу орзу ижобати йўлида ҳайратомуз ҳаракатлар-
ни амалга оширишган.

илгари сурилган. Шунинг-
дек, Борелли қушларда 
парвоз йўналишини муво-
фиқлаштиришда думлар-
нинг аҳамияти ҳақидаги 
Арасту қарашларини та-
комиллаштиришга му-
ваффақ бўлган.

Қушларнинг парвози 
хусусидаги билимлар-
нинг шаклланишида гид-
родинамиканинг кашф 
этилиши навбатдаги ўта 
муҳим босқич бўлди. Ху-
сусан, XVII юз йилликда 
яшаган олим Хрис тиан 
Тюгенс аэродинамика 
қар шилиги тезликка боғ-
лиқлигини аниқ ўлчамлар 
асосида исботлай олди. 
Унинг шогирди Готфрид 
Лейбниц эса, энергияни 
сақлаш қонуни тушунча-
сини амалга татбиқ этди.

Қушларнинг парвози 
ҳақидаги шу каби тад-
қиқотлар одамлар ҳаёти-
да ахийри натижа берди. 
Аниқроғи, XIX аср боши-
да Жорж Кейли учиш ап-
паратини қушлар пар-
возига муқояса тарзда 
яратди. Бироқ парвозга 
мос материалларни тан-
лаш имкони камлиги боис 
унинг ҳаракати муваф-
фақиятсиз якун топди.

Сўнгра бундай уриниш-
лар Отто Лилиентал то-
монидан бир қадар тако-
миллаштирилган тарзда 
давом эттирилди. Афсус-
ки, унинг ижодкорлиги 
фалокатга учради.

Фақатгина 1880 йил-
да Этьен Жюль Маре 
қушларнинг парвози 
тад  қиқотларини учувчи 
дастгоҳга иложи борича 
кўпроқ татбиқ эта олди. 
У ўта мураккаб куч ва 
ҳаво босимини ўлчаш-
га мослаштирилган си-
нов-тажриба ускуналари 
билан қушлар атрофида 
турли нуқталардан ёнда-
шиб, амалий натижалар-
га эришди. Чунки унда 
илк бор суратга олинган 
қушлар парвозига оид 
кинофильмлар захираси 
бор эди.

Бугунги кунда самолёт, 
вертолёт сингари учар қу-
рилмалар кўп. Улар халқ 
хўжалигида ҳам, ҳарбий 
соҳада ҳам юқори суръ-
атларда одамларга са-
марали хизмат қилмоқда. 
Аммо тирик мавжудот — 
қушлар ва уларнинг ҳа-
ётига тааллуқли ғаройиб 
фактлар ўз аҳамиятини 
йўқотган эмас.

Хуллас, қанотли дўст-
ларимиз инсониятни на-
фақат парвоз завқига 
ошно айлади, балки тур-
фа-турфа сир-асрорлари 
билан ҳам ўзларига бўл-
ган қизиқишларни тобо-
ра орттириб, янги-янги 
тадқиқот ва кашфиёт-
ларнинг юзага чиқишида 
табиий андоза сифати-
да муҳим аҳамият касб 
этишда давом этаётир.

Энг асосийси, бу бора-
даги назарий қарашлар 
қадимдан яратилган. Ма-
салан, қушларнинг парво-
зи тадқиқига бағишланган 
илк асар қадимги юнон 
файласуфи Арас туга те-
гишлидир. У ўзининг жон-
зотлар ҳақидаги тўртин-
чи китобида қушларнинг 
парвози орқали ижти-
моий масалаларни ҳам 
мантиқан асослашга ури-
нади. Алломанинг фикри-
ча, гавдага таъсир этувчи 
тезлик кучга тенгдир. Шу-
нинг учун ҳам ҳаракатга 
доимий "ҳаракатлантир-
гич" керак. Бу восита гав-
дани ҳаракатлантириб, 
ўзи ҳаракатсиз туради. 
Бу фикрлар инерция, тез-
лашиш ва аэродинами-
ка қаршилиги ҳақидаги 
тушунчалар ҳали фанга 
маълум бўлмаган пайтда 
билдирилган.

Орадан икки минг йил 
ўтгач, бу мавзу оламшу-
мул аҳамият касб этган. 
Яъни қушларнинг парво-
зи тадқиқига оид дадил 
қадамни Уйғониш дав-
рининг ёрқин намоёнда-
си Леонардо Да Винчи 
қўйишга муваффақ бўл-
ган. У бу ҳақдаги жиддий 
тадқиқотини "Қушларнинг 
парвози ҳақида кодекс" 
деб номлаган. Унинг 
қайд  ларида нафақат ра-
вон парвоз учун зарур 
ҳаракатлар, балки ҳавога 
кўтарилиш ва ерга қўниш 
кучли шамол, ёғингарчи-
лик ва бошқа табиий ҳо-
латларда қандай амалга 
оширилиши муфассал 
баён қилинган эди. Буюк 
рассомнинг муваффақия-
ти шунда эдики, у бундай 
ҳолатларни расмлар-
да  аниқ-тиниқ кўрсатиб 
бера олган эди. Бундан 
ташқари у ҳаво босими 
ва унинг қанот атрофида 
ўзгариши ҳақидаги ту-
шунчани ҳам илк бор илм 
аҳли эътиборига ҳавола 
этиб, фанда катта шов-
шув пайдо қилган. Қуш-
ларни синчков кузатган 
буюк мусаввир яна шуни 
аниқлайдики, парвозда 
асосий оғирлик думга 
тушар экан. Шунга қара-
май, Леонардо Да Вин-
чининг бу тадқиқотлари 
жуда кам сонли қизиқув-
чиларга маълум эди. Не-
гаки, улар қўлёзма нусха 
бўлиб, ниҳоят, ХХ аср ўр-
таларига келиб оммавий 
тарзда нашр этилган.

Шуни ҳам таъкидлаш 
жоизки, 1680 йилда эъ-
лон қилинган Жованни 
Альфонсо Борелли қала-
мига мансуб "Жонзотлар-
нинг ҳаракатлари ҳақида" 
номли асарда қушлар 
анатомияси механика 
қонунлари нуқтаи наза-
ридан изчил ўрганилган. 
Унда ҳавога кўтарилиш 
кучининг пайдо бўлиши 
тўғрисидаги аниқ андоза 

Жасорати ва сабр-матонати билан тарихда ўчмас из қол-
дирган сайёҳлар жуда кўп. Улардан бири машҳур араб сайёҳи 
Ибн Баттутадир. Эътиборли жиҳати шундаки, у Ўрта Осиё, ху-
сусан, юртимизга ҳам сайёҳат қилган.

Интернет материаллари асосида 
Ҳумоюн МИРЗО тайёрлади.

